
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


এনক আর্ডেন।

স্তরে স্তরে শৈলমালা—দূর-প্রসারিত;

বিদার সঞ্চার তায় গহ্বর সঞ্জাত।

ক্ষীণ তনু ঢালিয়াছে ক্ষুদ্র শৈবলিনী

সাগর-সঙ্গম-সাধে; বিক্ষুব্ধ গহ্বর,

পীতবর্ণ-বালুপূর্ণ ফেণপুঞ্জময়।

পার্শ্বে পোতাধিষ্ঠ-স্থান[১] —সঙ্কীর্ণ প্রাচীন।

দূরে তবকিত রক্তিম বরণ ছাদ

গ্রাম্য কুটীরের।[২] তদূর্দ্ধ বিরাজে গির্জ্জা—

জরাজীর্ণ ভগ্ন। গিরি’পরে বায়ুভরে।

সঞ্চালিত উচ্চচুড় ময়দার কল;

উর্দ্ধগতি দীর্ঘপথ তাহার উদ্দেশে।
পশ্চাতে গগনস্পর্শীবালুর পাহাড়,

তৃণাচ্ছন্ন ধূসরিত; বক্ষে স্মৃতিস্তম্ভ

সমাধির—পুরাকীর্ত্তি ‘ডেনিশ’ জাতির;

শোভমান তাহে আর, স্থালীর মতন,






	↑ পোতাধিষ্ট স্থান অর্থাৎ ‘জেটি’।

	↑ টালির চালযুক্ত কুটীর (tiled huts); সুতরাং রক্তিম বরণ।

